
ԱՄՓՈՓԱԹԵՐԹ
  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒԼԻՍԻ 27-ի N 1289-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	ՀՀ ներքին գործերի նախարարություն
	06 հունիս 2025

	1. 
	43/6/146366-25

	Նախագծի 2-րդ հավելվածի 3-րդ կետի 2-րդ և 3-րդ ենթակետերով նախատեսվում են 30-ական տեղեր «Կառավարում՝ արտակարգ իրավիճակներում» և «Հրդեհային պաշտպանություն» մասնագիտություններով։ ՀՀ ներքին գործերի նախարարության՝ 18․03․2025թ․ թիվ 43/8/69644-25 գրությամբ առաջարկվել է ՀՀ ներքին գործերի նախարարության կրթահամալիրին միջին մասնագիտական կրթության համար հատկացնել «Հրշեջ-փրկարարական տեխնիկայի տեխնիկական սպասարկում և նորոգում» մասնագիտությամբ ընդունելության համար 30 տեղ և պահուստային 45 տեղ, որոնք բաշխվելու են հետևյալ համամասնությամբ՝ 30 տեղ՝ «Հեռակառավարվող սարքերը որոնողափրկարարական աշխատանքներում» մասնագիտությամբ ընդունելության համար և 15 տեղ՝ «Պաշտպանական կառույցների շահագործում» մասնագիտությամբ ընդունելության համար: 
Ելնելով վերոգրյալից՝ առաջարկվում է Նախագծի 2-րդ հավելվածի 3-րդ կետից հանել 2-րդ և 3-րդ ենթակետերը:

	Ընդունվել է


	ՀՀ քաղաքացիական ավիացիայի կոմիտե
	10 հունիս 2025

	
	1.1/11.1/2546-2025

	«Հայաստանի Հանրապետության կառավարության 2023 թվականի հուլիսի 27-ի N 1289-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի N 2 հավելվածի 2-րդ կետի վերնագիրը շարադրել  «Հայաստանի Հանրապետության տարածքային կառավարման և ենթակառուցվածքների նախարարություն» խմբագրությամբ՝ հաշվի առնելով Հայաստանի Հանրապետության կառավարության 2024 թվականի հուլիսի 4-ի «Հայաստանի Հանրապետության կառավարության 2000 թվականի դեկտեմբերի 16-ի N 828 որոշման մեջ փոփոխություններ կատարելու մասին» N 1050-Ա որոշման դրույթները։
	Ընդունվել է


	ՀՀ էկոնոմիկայի նախարարություն
	12 հունիս 2025

	
	01/13012-2025

	1. Նախագծի Հավելված 1-ի 1-ին կետի 2-րդ ենթակետում «Ոսկերչություն» բառից հետո առաջարկում ենք ավելացնել և թանկարժեք քարերի մշակում բառերը։
	
	Չի ընդունվել է

 Նախագծում ներկայացված մասնագիտությունների անվանումները փոփոխման ենթակա չեն, քանի որ այդ մասնագիտությունների անվանումները սահմանված են ՀՀ կառավարության «Նախնական մասնագիտական (արհեստագործական) և միջին մասնագիտական կրթության մասնագիտությունների ցանկերը հաստատելու, Հայաստանի Հանրապետության կառավարության 2000 թվականի մայիսի 18-ի N 242 որոշման մեջ փոփոխություն կատարելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» 14 փետրվարի 2006թ. N 73-Ն որոշմամբ: 
Վերոնշյալ որոշմամբ  «Ոսկերչություն» մասնագիտությունն ունի 2 որակավորում, որոնցի է նաև «Մշակող` կիսաթանկարժեք և թանկարժեք քարերի» որակավորումը: Միաժամանակ տեղեկացնում եմ, որ համաձայն 2024 թվականի  մայիսի 22-ի «Մասնագիտական կրթության և ուսուցման մասին» N 250-Ն օրենքի Հոդված 7-ի 1-ին մասի. «Մասնագիտական կրթական ծրագրերը կազմվում են որակավորումների ազգային շրջանակի և ոլորտային որակավորումների շրջանակի պահանջներին համապատասխան:» և հետևաբար հաջորդ ուսումնական տարիների ընդունելության տեղերի հաստատման գործընթացը կազմակերպելիս մասնագիտությունների անվանումները փոխարինվելու են որակավորումներով:

	2. Հավելված 2-ի 1-ին կետի 28-րդ ենթակետում «հյուրանոցներում և զբոսաշրջային համալիրներում» բառերն առաջարկում ենք փոխարինել «հյուրանոցային տնտեսության օբյեկտներում» բառերով՝ հաշվի առնելով «Զբոսաշրջության մասին» օրենքով սահմանված հասկացությունները։
	
	Չի ընդունվել 
Նախագծում ներկայացված մասնագիտությունների անվանումները սահմանված են ՀՀ կառավարության «Նախնական մասնագիտական (արհեստագործական) և միջին մասնագիտական կրթության մասնագիտությունների ցանկերը հաստատելու, Հայաստանի Հանրապետության կառավարության 2000 թվականի մայիսի 18-ի N 242 որոշման մեջ փոփոխություն կատարելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» 14 փետրվարի 2006թ. N 73-Ն որոշմամբ:


	3. Միաժամանակ, առաջարկում ենք Նախագիծը մշակելիս հաշվի առնել աշխատաշուկայի պահանջարկից ելնելով՝ մասնագետների պատրաստման համար ուսումնական հաստատություններում անհրաժեշտ նյութատեխնիկական բազայի համալրումը։
	
	Չի ընդունվել 

Նախագծի մշակման ժամանակ արդեն իսկ հիմք են հանդիսացել շահագրգիռ կառույցներից և գերատեսչություններից ստացված կարծիքները, որոնց համար նաև հիմք է հանդիսացել աշխատաշուկայի պահանջարկը:

	ՀՀ աշխատանքի և սոցիալական հարցերի նախարարություն
	18 հունիս 2025

	
	ՆՄ/ԳԽ-2/16829-2025

	Առաջարկություններ և դիտողություններ չկան

	

	ՀՀ ֆինանսների նախարարություն
	20 հունիս 2025

	
	01/34/13736-2025

	Առաջարկություններ և դիտողություններ չկան
	
	

	ՀՀ արդարադատության նախարարություն
	7 հուլիս 2025

	
	/27.1/29983-2025

		1. «Հայաստանի Հանրապետության կառավարության 2023 թվականի հուլիսի 27-ի N 1289-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ նախագիծ) նախաբանից անհրաժեշտ է հանել «և հիմք ընդունելով «Մասնագիտական կրթության և ուսուցման մասին» օրենքի 38-րդ հոդվածի 6-րդ մասը» բառերը՝ նկատի ունենալով, որ նշված օրենքի 38-րդ հոդվածի 6-րդ մասը լիազորող նորմ չի հանդիսանում:

	
	Չի ընդունվել
«Մասնագիտական կրթության և ուսուցման մասին» օրենքը, որը ուժի մեջ է մտել 2024 թվականի հունիսի 24-ից, Հոդված 38-ի Եզրափակիչ մաս և անցումային դրույթների 3-րդ և 6-րդ մասերով սահմանված են, որ.
6. Սույն օրենքի 18-րդ և 19-րդ հոդվածներով սահմանված ենթաօրենսդրական նորմատիվ իրավական ակտերը, բացառությամբ սույն հոդվածի 3-րդ մասով սահմանվածների, ենթակա են ընդունման մինչև 2025 թվականի հուլիսի 31-ը՝ համաձայն վարչապետի որոշմամբ հաստատված գործողությունների պլանի և ժամանակացույցի։
Մինչև վերոնշյալ Օրենքի 18-րդ և 19-րդ հոդվածներով սահմանված ենթաօրենսդրական նորմատիվ իրավական ակտերի ընդունումը շարունակում են գործել մինչև սույն օրենքի ընդունումն ուժի մեջ մտած համապատասխան իրավահարաբերությունները կարգավորող ենթաօրենսդրական նորմատիվ իրավական ակտերը։
Օրենքի 18-րդ հոդվածով սահմանված ներքոհիշյալ լիազորող նորմերով մշակվելիք և հաստատվելիք կարգերի՝
8) հաստատում է պետական և հանրային ՄՈՒՀ-երի՝ պետական բյուջեից ֆինանսավորման կարգը, գործակիցները և նորմատիվները, այդ թվում՝ ըստ ՄՈՒՀ-ի ֆինանսավորման արդյունքային ցուցանիշների.
9) սահմանում է պետության կողմից լրիվ կամ մասնակի կրթաթոշակ տրամադրվելու կարգը, այդ թվում՝ չափանիշները, հիմքերը, դեպքերը և կրթաթոշակի չափերը.
 «10) հաստատում է պետական և հանրային ՄՈՒՀ-երի՝ յուրաքանչյուր ուսումնական տարվա կրթաթոշակով (լրիվ կամ մասնակի) ընդունելության տեղերի ձևավորման և ըստ ՄՈՒՀ-երի հատկացնելու կարգը.
11) հաստատում է պետական և հանրային ՄՈՒՀ-երի՝ յուրաքանչյուր ուսումնական տարվա լրիվ կամ մասնակի կրթաթոշակի ձևով ընդունելության տեղերը՝ ըստ որակավորումների (ուղղվածության).
12) հաստատում է պետական և հանրային ՄՈՒՀ-երի՝ նպատակային ուսուցման, այդ թվում՝ պետության համար առաջնահերթություն և կարևորություն ներկայացնող որակավորումներով կամ սահմանամերձ կամ բարձրլեռնային բնակավայրերի քաղաքացիների ընդունելության ու գործուղման կարգը.», 
ընդունմամբ էականորեն փոխվելու է մինչ այս անվճար ուսուցմամբ (նպաստի ձևով ուսման վճարի լրիվ փոխհատուցմամբ) ընդունելության տեղերի ձևավորման և ուսումնական հաստատություններին հատկացման գործընթացը:
Ելնելով վերոգրյալից և հաշվի առնելով օրենքի անցումային դրույթները և վերոնշյալ կարգերի դեռևս չգործելը, այս փուլում նպատակահարմար է կատարել փոփոխություններ՝ Հայաստանի Հանրապետության կառավարության 2023 թվականի հուլիսի 27-ի N 1289-Ն որոշման մեջ՝ 2025-2026 ուսումնական տարվա գործընթացը կազմակերպելու համար:
 

	2.Նախագծում անհրաժեշտ է նախատեսել դրույթ, որի համաձայն ՀՀ կառավարության 2023 թվականի հուլիսի 27-ի N 1289-Ն որոշման (այսուհետ՝ որոշում) նախաբանը կշարադրվի նոր խմբագրությամբ՝ հիմք ընդունելով «Մասնագիտական կրթության և ուսուցման մասին» օրենքի 18-րդ հոդվածի 1-ին մասի 11-րդ կետը: Հիշյալ դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջներից:
Ելնելով վերոգրյալից, անհրաժեշտ է նախագծի 1-ին կետի 1-ին ենթակետը խմբագրել, մասնավորապես, որոշման վերնագիրը շարադրել նոր խմբագրությամբ՝ համապատասխանեսնելով «Մասնագիտական կրթության և ուսուցման մասին» օրենքի 18-րդ հոդվածի 1-ին մասի 11-րդ կետի պահանջներին: Վերոգրյալի համատեքստում անհրաժեշտ է խմբագրել որոշման ամբողջ տեքստը:

«Մասնագիտական կրթության և ուսուցման մասին» օրենքի 18-րդ հոդվածի 1-ին մասի 11-րդ կետովսահմանված է՝ հաստատում է պետական և հանրային ՄՈՒՀ-երի՝ յուրաքանչյուր ուսումնական տարվա լրիվ կամ մասնակի կրթաթոշակի ձևով ընդունելության տեղերը՝ ըստ որակավորումների (ուղղվածության).
Ելնելով վերոգրյալից և հաշվի առնելով, որ համաձայն նոր օրենքի մասնագիտություններ չեն լինելու և սահմանվելու են ըստ մասնագիտական կրթության մակարդակների որակավորումներ, որոնք դեռ սահմանված չեն, ուստի հիմք ընդունելով օրենքի անցումային դրույթները և 1-ին կետով թվարկված կարգերի դեռևս չգործելը, նախարարությունը այս փուլում  նպատակահարմար է համարում կատարել փոփոխություններ՝ Հայաստանի Հանրապետության կառավարության 2023 թվականի հուլիսի 27-ի N 1289-Ն որոշման մեջ՝ 2025-2026 ուսումնական տարվա գործընթացը կազմակերպելու համար:
 

	3.Նախագծում 1-ին հավելվածում անհրաժեշտ է վերանայել 1-ին կետի ենթակետերի համարակալման հաջորդականությունը, մասնավորապես, հարկ է նշել, որ 4-րդ ենթակետին հաջորդում է 6-րդ ենթակետը:
Միաժամանակ, քանի որ նախագծով նախատեսվում են ծավալուն փոփոխություններ, ուստի առաջարկում ենք որոշումն ուժը կորցրած ճանաչել և նոր որոշում ընդունել, կամ որոշումն ամբողջությամբ շարադրել նոր խմբագրությամբ՝ նկատի ունենալով, որ լիազորող նորը փոխվել է: Հիշյալ առաջարկությունը բխում է «Նորմատիվ իրավական ակտերի մասին» օրենքի 34-րդ հոդվածի 4-րդ մասի դրույթներից, որոնց համաձայն՝ եթե նորմատիվ իրավական ակտում կատարվում են ծավալուն փոփոխություններ կամ լրացումներ, ապա ակտը կարող է ամբողջությամբ շարադրվել նոր խմբագրությամբ:

	
	Ընդունվել է

Տես 1-ին և 2-րդ կետերում բերված հիմնավորումները




